
ТОВЪЁГ YЙЛДСЭН:



Ц.НАРАНТУЯА

Монгол Улсын Их Хурлын 2009 оны намрын ээлжит чуулганы 11 дүгээр сарын 25-ны өдөр /Лхагва гариг/-ийн нэгдсэн хуралдаан 16 цаг 35 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Нэгдсэн хуралдаанд ирвэл зохих 76 гишүүнээс 70 гишүүн ирж, 92.1 хувийн ирцтэй байв. Үүнд:


Чөлөөтэй: Р.Амаржаргал, Сү.Батболд, Я.Батсуурь, Х.Баттулга, Д.Батбаяр 


Өвчтэй: С.Баяр


Нэг.Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төсөл /эцсийн хэлэлцүүлэг/


Хэлэлцэж буй асуудалтай холбогдуулан Монголбанкны ерөнхийлөгч Л.Пүрэвдорж, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.


Уг тогтоолын төслийн талаар УИХ-ын гишүүдээс асуулт, санал гараагүй болно.


УИХ-ын тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулгыг УИХ-ын гишүүн Д.Балдан-Очир танилцуулав.


Д.Дэмбэрэл:-Төслийн 1.4-ийн “Улирлын онцлогоос болж үүсэх төгрөгийн огцом хэлбэлзлийг саармагжуулах, банкуудын гадаад валютаар төлбөр түргэн гүйцэтгэх богино хугацааны чадварыг хангахад дэмжлэг үзүүлэх зорилгоор хөрш орнуудын төв банкуудтай үндэсний мөнгөн тэмдэгт солилцох /своп/ хэлэлцээр байгуулах ажлыг Засгийн газартай хамтран эрчимжүүлнэ” гэснийг хасах саналыг дэмжье.


Зөвшөөрсөн

39


Татгалзсан

10


Бүгд


49


79.6 хувийн саналаар дэмжигдлээ.


Төслийн 2.5-ын “Экспортын” гэсний өмнө “Засгийн газар, Монголбанк хамтарч арилжааны банкны зээлийн хүүг дэс дараатай бууруулах,” гэж нэмэх саналыг дэмжье.


Зөвшөөрсөн

47


Татгалзсан

7


Бүгд


54


87.0 хувийн саналаар дэмжигдлээ.


Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг баталъя.


Зөвшөөрсөн

46


Татгалзсан

8


Бүгд


54


85.2 хувиар тогтоол батлагдлаа.


Уг асуудлыг 16 цаг 45 минутад хэлэлцэж дуусав.


Хоёр.Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл /эцсийн хэлэлцүүлэг/


Хэлэлцэж буй асуудалтай холбогдуулан Үндэсний хөгжил, шинэтгэлийн хорооны орлогч дарга Л.Зориг, газрын дарга Ж.Жаргалсайхан, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.

Уг тогтоолын төслийн талаар УИХ-ын гишүүдээс асуулт, санал гараагүй болно.
УИХ-ын тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулгыг УИХ-ын гишүүн Л.Гантөмөр танилцуулав.


Д.Дэмбэрэл:-Тогтоолын төслийн хавсралтын 2.1-ийн дотоодын нийт бүтээгдэхүүнд нэгдсэн төсвийн орлогын эзлэх хэмжээ “30.1 хувь” гэснийг “33.8 хувь” гэж өөрчлөх саналыг дэмжье.


Зөвшөөрсөн

54


Татгалзсан

9


Бүгд


63


85.7 хувийн саналаар дэмжигдлээ.


Тогтоолын төслийн хавсралтын 2.1-ийн дотоодын нийт бүтээгдэхүүнд нэгдсэн төсвийн зарлагын эзлэх хэмжээ “35.1 хувь” гэснийг “38.8 хувь” гэж өөрчлөх саналыг дэмжье.


Зөвшөөрсөн

52


Татгалзсан

12


Бүгд


64


81.3 хувийн саналаар дэмжигдлээ.


Тогтоолын төслийн хавсралтын 2.4-ийн дотоодын нийт бүтээгдэхүүнд төсвийн хөрөнгийн зардлын эзлэх хэмжээ “5.4 хувь” гэснийг “7.2 хувь” гэж өөрчлөх саналыг дэмжье.


Зөвшөөрсөн

56


Татгалзсан

9


Бүгд


65


86.2 хувийн саналаар дэмжигдлээ.


Тогтоолын төслийн 3 дахь заалтад “Монгол Улсын эдийн засаг, нийгмийг 2010 онд хөгжүүлэх үндсэн чиглэл”-д туссан арга хэмжээ нэг бүрийн хариуцах эзэн, хугацаа, хэмжих нэгж, шалгуур үзүүлэлт, 2010 онд хүрэх түвшинг тодотгон хэрэгжүүлэх дэлгэрэнгүй төлөвлөгөөг боловсруулж УИХ-д танилцуулах” гэж нэмэх саналыг дэмжье.


Зөвшөөрсөн

54


Татгалзсан

12


Бүгд


66


81.8 хувийн саналаар дэмжигдлээ.


Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийг баталъя.


УИХ-ын гишүүн А.Тлейхан, Р.Раш нарын асуусан асуултад Байнгын хорооны дарга Ц.Баярсайхан хариулж, тайлбар хийв.

Зөвшөөрсөн

59


Татгалзсан

7


Бүгд


66


89.4 хувиар тогтоол батлагдлаа.


Уг асуудлыг 17 цаг 05 минутад хэлэлцэж дуусав.


Гурав.Нийгмийн халамжийг сайжруулах талаар авах арга хэмжээний тухай, Тогтоолд өөрчлөлт оруулах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нарын бүрэлдэхүүнтэй ажлын хэсэг байлцав.


Уг тогтоолын төслийн талаар УИХ-ын гишүүдээс асуулт, санал гараагүй болно.


УИХ-ын тогтоолын төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны болон Төсвийн байнгын хорооны хамтарсан хуралдааны санал, дүгнэлтийг УИХ-ын гишүүн Д.Оюунхорол танилцуулав.


Д.Дэмбэрэл:-УИХ-ын тогтоолын төслүүдийг анхны хэлэлцүүлгээр нь батлах Байнгын хороодын горимын саналыг дэмжье.


Зөвшөөрсөн

46


Татгалзсан

21


Бүгд 


67


68.7 хувийн саналаар дэмжигдлээ.


Тогтоолд өөрчлөлт оруулах тухай УИХ-ын тогтоолын төслийг баталъя.

Зөвшөөрсөн

55


Татгалзсан

9


Бүгд 


66


85.9 хувиар тогтоол батлагдлаа.


Нийгмийн халамжийг сайжруулах талаар авах арга хэмжээний тухай УИХ-ын тогтоолын төслийг баталъя.


Зөвшөөрсөн

49


Татгалзсан

15


Бүгд 


64


76.6 хувиар тогтоол батлагдлаа.


Уг асуудлыг 17 цаг 15 минутад хэлэлцэж дуусав.


Дөрөв.Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг хөгжүүлэх сангийн тухай хуулийг хүчингүй болсонд тооцох тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд, Тогтоол хүчингүй болсонд тооцох тухай, Тогтоолд өөрчлөлт оруулах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр нарын бүрэлдэхүүнтэй ажлын хэсэг байлцав.


Уг хууль, тогтоолын төслүүдийн талаар УИХ-ын гишүүдээс асуулт, санал гараагүй болно.


Хууль, тогтоолын төслүүдийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Ч.Улаан танилцуулав.


Дараахь зарчмын зөрүүтэй саналын томъёоллоор санал хураалт явуулав:


Д.Дэмбэрэл:-Нийгмийн халамжийн тухай хуульд нэмэлт оруулах тухай хуулийн төсөл. 


1.УИХ-ын гишүүн Ч.Улааны гаргасан Нийгмийн халамжийн тухай хуульд нэмэлт оруулах тухай хуулийн төслийн 1-р зүйлийн 1 дэх заалтад “Эх жирэмсний 5 сартайгаас эхлэн 12 сарын хугацаанд сар тутам олгох тэтгэмж” гэсэн 19.1.9 дэх заалт нэмэх, Төсвийн байнгын хорооны дэмжсэн саналыг дэмжье.


Зөвшөөрсөн

58


Татгалзсан

9


Бүгд 


67


86.6 хувийн саналаар дэмжигдлээ.


2.УИХ-ын гишүүн Ч.Улааны гаргасан Нийгмийн халамжийн тухай хуульд нэмэлт оруулах тухай хуулийн төслийн 1-р зүйлд “Эх жирэмсний 5 сартайгаас эхлэн 12 сарын хугацаанд сар тутам тэтгэмж авах эрхтэй. Хэрэв эх хүүхдээ төрүүлсний дараа нас барсан бол уг хүүхдийн эцэг эсхүл хууль ёсны асран хамгаалагч, үрчилж авсан эх нь тэтгэмжийг үргэлжлүүлэн авах эрхтэй” гэсэн 191.5 дахь заалт нэмэх, Төсвийн байнгын хорооны дэмжсэн саналыг дэмжье.


Зөвшөөрсөн

54


Татгалзсан

1


Бүгд 


55


98.2 хувийн саналаар дэмжигдлээ.

3.УИХ-ын гишүүн Ч.Улааны гаргасан Нийгмийн халамжийн тухай хуульд нэмэлт оруулах тухай хуулийн төслийн 5 дахь заалтын “Энэ хуулийн 191.4” гэсний дараа “191.5” гэж нэмэх, Төсвийн байнгын хорооны дэмжсэн саналыг дэмжье.


Зөвшөөрсөн

53


Татгалзсан

1


Бүгд 


54


98.1 хувийн саналаар дэмжигдлээ.


4.УИХ-ын гишүүн Ч.Улааны гаргасан Нийгмийн халамжийн тухай хуулийн 24-р зүйлийн 24.1 дэх хэсгийн “Энэ хуулийн 17-р зүйлд заасан нийгмийн халамжийн тэтгэвэр, 19-р зүйлд заасан нөхцөлт мөнгөн тэтгэмжийн хэмжээг тухайн жилийн амьжиргааны доод түвшинг харгалзан Засгийн газар тогтооно” гэснийг “Энэ хуулийн 19-р зүйлийн 19.1.8-д заасан тусламж, 19.1.9-д заасан тэтгэмжээс бусад тэтгэмжийн болон 17-р зүйлд заасан нийгмийн халамжийн тэтгэвэрийн хэмжээг тухайн жилийн амьжиргааны доод түвшинг харгалзан Засгийн газар тогтооно” гэж өөрчлөхөөр төсөлд нэмэх, Төсвийн байнгын хорооны дэмжсэн саналыг дэмжье.


Зөвшөөрсөн

50


Татгалзсан

4


Бүгд 


54


92.6 хувийн саналаар дэмжигдлээ.


Тогтоол хүчингүй болсонд тооцох тухай УИХ-ын тогтоолын төсөл

1.УИХ-ын гишүүн Ч.Улааны гаргасан Монгол Улсын Засгийн газраас 2009 оны 11-р сарын 20-ны өдөр өргөн мэдүүлсэн “Тогтоол хүчингүй болсонд тооцох  тухай” УИХ-ын тогтоолын төслийн 1 дэх заалтын “47-р тогтоолыг” гэснийг “47-р тогтоолын 1 дэх заалтыг” гэж өөрчлөх, Төсвийн байнгын хорооны дэмжсэн саналыг дэмжье.


Зөвшөөрсөн

52


Татгалзсан

2


Бүгд 


54


96.3 хувийн саналаар дэмжигдлээ.


Зарим хууль, тогтоолыг анхны хэлэлцүүлгээр батлах Байнгын хорооны горимын саналыг дэмжье.


Зөвшөөрсөн

53


Татгалзсан

1


Бүгд 


54


98.1 хувийн саналаар дэмжигдлээ.


Иргэний эрүүл мэндийн даатгалын тухай хуульд өөрчлөлт оруулах тухай хуулийн төслийг баталъя.


Зөвшөөрсөн

52


Татгалзсан

3


Бүгд


55


94.5 хувиар хууль батлагдлаа.


Монгол Улсыг хөгжүүлэх сангийн тухай хуулийг хүчингүй болсонд тооцох тухай хуулийн төслийг баталъя.


Зөвшөөрсөн

45


Татгалзсан

9


Бүгд


54


83.3 хувиар хууль батлагдлаа.


Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай хуулийн төслийг баталъя.


Зөвшөөрсөн

50


Татгалзсан

6


Бүгд


56


89.3 хувиар хууль батлагдлаа.


Засгийн газрын тусгай сангийн тухай хуульд өөрчлөлт оруулах тухай хуулийн төслийг баталъя.


Зөвшөөрсөн

55


Татгалзсан

1


Бүгд


56


98.2 хувиар хууль батлагдлаа.


Монгол Улсын нэгдсэн төсвийн тухай хуульд өөрчлөлт оруулах тухай хуулийн төслийг баталъя.


Зөвшөөрсөн

53


Татгалзсан

3


Бүгд


56


94.6 хувиар хууль батлагдлаа.


Нийгмийн халамжийн тухай хуульд нэмэлт оруулах тухай хуулийн төслийг баталъя.


Зөвшөөрсөн

51


Татгалзсан

5


Бүгд


56


91.1 хувиар хууль батлагдлаа.


Тогтоолын зарим заалтыг хүчингүй болсонд тооцох тухай УИХ-ын тогтоолын төслийг баталъя.


Зөвшөөрсөн

46


Татгалзсан

10


Бүгд


56


82.1 хувиар тогтоол батлагдлаа.


Тогтоолд өөрчлөлт оруулах тухай УИХ-ын тогтоолын төслийг баталъя.


Зөвшөөрсөн

53


Татгалзсан

3


Бүгд


56


94.6 хувиар хууль батлагдлаа.


Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай хуульд өөрчлөлт оруулах тухай хуулийн төслийг баталъя.


Зөвшөөрсөн

55


Татгалзсан

1


Бүгд


56


98.2 хувиар хууль батлагдлаа.


Уг асуудлыг 17 цаг 45 минутад хэлэлцэж дуусав.


Тав.Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Сангийн яамны Төсвийн бодлогын газрын дарга Б.Батжаргал, тус яамны Зарлагын хэлтсийн дарга Б.Нямаа, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.


Уг хуулийн төслийн талаар УИХ-ын гишүүдээс асуулт, санал гараагүй болно.


Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Н.Батбаяр танилцуулав.


Д.Дэмбэрэл:-Дээрх хуулийн төслийг анхны хэлэлцүүлгээр батлах Төсвийн байнгын хорооны горимын саналыг дэмжье.


Зөвшөөрсөн

53


Татгалзсан

5


Бүгд


58


91.4 хувийн саналаар дэмжигдлээ.


Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийг баталъя.


Зөвшөөрсөн

50


Татгалзсан

9


Бүгд


59


84.7 хувиар хууль батлагдлаа.


Уг асуудлыг 17 цаг 50 минутад хэлэлцэж дуусав.


Зургаа.Монгол Улсын 2010 оны төсвийн тухай хууль, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд /гурав дахь хэлэлцүүлэг/

Хэлэлцэж буй асуудалтай холбогдуулан Сангийн яамны Төсвийн бодлогын газрын дарга Б.Батжаргал, тус яамны Зарлагын хэлтсийн дарга Б.Нямаа, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийг гурав дахь хэлэлцүүлэгт бэлтгэсэн талаархи Төсвийн байнгын хорооны танилцуулгыг УИХ-ын гишүүн Ч.Улаан танилцуулав.


Хуулийн төслийн гурав дахь хэлэлцүүлэгтэй холбогдуулан УИХ-ын гишүүдээс асуулт, санал гараагүй болно.


Хуулийн төслийг дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 17 цаг 55 минутад хэлэлцэж дуусав.


УИХ-ын дарга Д.Дэмбэрэл Төсвийн байнгын хороо “А” танхимд хуралдаж дээрх хуулийн дөрөв дэх хэлэлцүүлгийг хийнэ гэж зарласан боловч УИХ-ын гишүүд 17.55 цагаас 19.20 цаг хүртэл хүлээгээд хуралдсангүй. 


Хуралдаан 19 цаг 20 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 11 ДҮГЭЭР
САРЫН 25-НЫ ӨДӨР (ЛХАГВА ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16 цаг 35 минутад эхлэв.


Д.Дэмбэрэл:-Үндсэн чиглэл болон мөнгөний бодлогын эцсийн хэлэлцүүлгүүдийг хийнэ. 


Дээр нь бид төсвийн 3, 4 дэх хэлэлцүүлгүүд байгаа. Нэлээд тийм ажил байгаа учраас гишүүд шуурхай цуглаж асуудлаа хэлэлцье.

Эрхэм гишүүд ээ, та бүхний энэ өдрийн амар амгаланг айлтгая. 2009 оны 11-р сарын 25-ны өдрийн УИХ-ын нэгдсэн чуулганы хуралдааны ирц 59.2 хувьтай байна. Ийм учраас өнөөдрийн нэгдсэн хуралдааныг нээснийг мэдэгдье.

Нэгдсэн  хуралдаанаар хэлэлцэх асуудлыг танилцуулъя.

Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төсөл, эцсийн хэлэлцүүлэг
Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл, эцсийн хэлэлцүүлэг
Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төслүүд 3 дахь болон 4 дэх хэлэлцүүлгүүд
Иргэний эрүүл мэндийн даатгалын тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн тухай хуулийг хүчингүй болсонд тооцох тухай, Эх хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд, Тогтоол хүчингүй болсонд тооцох тухай, Тогтоолд өөрчлөлт оруулах тухай, Нийгмийн халамжийг сайжруулах талаар авах арга хэмжээний тухай, Тогтоолд өөрчлөлт оруулах тухай УИХ-ын тогтоолын төслүүдийн анхны хэлэлцүүлэг
Аж ахуйн нэгжийн орлогын албан татварын тухай хуулийн зарим зүйл, заалтыг хүчингүй болсонд тооцох тухай хуулийн төслийн анхны хэлэлцүүлэг хийхээр байна.

Ингээд хэлэлцэх асуудалдаа орцгооё. Төсвийн байнгын хороо хуралдаж байгаа ч гэсэн хуралдааны ирц бүрдсэн байна. Төсвийн байнгын хорооныхон бас асуудлуудаа эцэслэн бэлтгэх ажил байгаа байх.

Нэг.Төрөөс мөнгөний бодлогын талаар 2010 онд баримтлах Үндсэн чиглэл батлах  тухай УИХ-ын тогтоолын төсөл 

/эцсийн хэлэлцүүлэг/

Төрөөс мөнгөний бодлогын талаар 2010 онд баримтлах Үндсэн чиглэл батлах  тухай УИХ-ын тогтоолын төслийн эцсийн хэлэлцүүлгийг хийе. 

Эцсийн хэлэлцүүлэгт бэлтгэсэн тухай Эдийн засгийн байнгын хороо санал дүгнэлт гаргасан байна. Одоо Эдийн засгийн байнгын хорооны санал, дүгнэлтийг сонсъё. Эдийн засгийн байнгын хорооны санал, дүгнэлтийг УИХ-ын гишүүн Балдан-Очир танилцуулна. Балдан-Очир гишүүнийг индэрт урьж байна.

Д.Балдан-Очир:-УИХ-ын дарга, эрхэм гишүүд ээ,

Төрийн мөнгөний бодлогын талаар 2010 онд баримтлах Үндсэн чиглэл батлах тухай УИХ-ын тогтоолын анхны хэлэлцүүлгийг УИХ-ын 2009 оны 10-р сарын 24-ний өдрийн нэгдсэн хуралдаанаар хийж, төслийг эцсийн  хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн болно.

Эдийн засгийн байнгын хороо дээрх тогтоолын төслийн эцсийн хэлэлцүүлгийг 2009 оны 11-р сарын 25-ны өдрийн хуралдаанаар хийсэн билээ. Нэгдсэн  хуралдааны анхны хэлэлцүүлгээр дэмжигдсэн зарчмын зөрүүтэй хоёр саналыг төсөлд тусгаж, эцсийн хувилбарыг бэлтгэсэн бөгөөд төслийн агуулга зарчмыг алдагдуулахгүйгээр зарим хэсэг заалтын найруулга, үг хэллэг, техникийн шинжтэй засварыг оруулсан болно.

Монгол Улсын Их Хурлын чуулганы хуралдааны дэгийн тухай хуулийн 23.2.3-т заасныг үндэслэн ажлын хэсгээс дахин санал хураалгах нь зүйтэй гэж үзсэн зарчмын зөрүүтэй хоёр саналыг Байнгын хорооны хуралдаанаар хэлэлцүүлэн санал хураахад хуралдаанд оролцсон гишүүдийн дийлэнх олонхи дэмжсэн болно. 

Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг эцсийн хэлэлцүүлэгт бэлтгэсэн төсөл, түүнчлэн эцсийн хэлэлцүүлгийн шатанд хураалгах зарчмын зөрүүтэй саналын томъёоллыг та бүхэнд тараасан болно.

Их Хурлын эрхэм гишүүд ээ,

Төрөөс мөнгөний бодлогын талаар 2010 онд баримтлах үндсэн чиглэл батлах тухай УИХ-ын тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулга, зарчмын зөрүүтэй саналын томъёоллыг хэлэлцэн шийдвэрлэж, төслийг баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл:-Балдан-Очир гишүүнд баярлалаа. Балдан-Очир гишүүний хийсэн Байнгын хорооны танилцуулгаас асуух асуулттай гишүүн байна уу? алга байна. 

Байнгын хороо зарчмын зөрүүтэй саналаар санал хураалт явуулъя. Төрөөс мөнгөний бодлогын талаар 2010 онд баримтлах Үндсэн чиглэл батлах  тухай УИХ-ын тогтоолын төслийн талаар Эдийн засгийн байнгын хороо зарчмын зөрүүтэй хоёр саналын томъёолол оруулсан байна. Зарчмын зөрүүтэй саналаар санал хураалт явуулъя.

1.Төслийн 1-ийн 4-ийн “Улирлын онцлогоос болж үүсэх төгрөгийн огцом хэлбэлзлийг саармагжуулах, банкуудын гадаад валютаар төлбөр түргэн гүйцэтгэх богино хугацааны чадварыг хангахад дэмжлэг үзүүлэх зорилгоор хөрш орнуудын төв банкуудтай үндэсний мөнгөн тэмдэгт солилцох /свот/ хэлэлцээр байгуулах ажлыг Засгийн газартай хамтран эрчимжүүлнэ” гэснийг хасах саналыг Байнгын хороо оруулсан байна. Байнгын хорооны саналаар энэ заалтыг хасъя гэсэн санал хураалт явж байна.

Санал хураалтанд 49 гишүүн оролцож, 39 гишүүн зөвшөөрч, 79.6 хувийн саналаар Байнгын хороооны санал дэмжигдлээ.

2.Төсвийн 2.5-ийн “экспортын” гэсний өмнө “Засгийн газар, Монголбанк хамтарч арилжааны банкны зээлийн хүүг дэс дараатай бууруулах” гэж нэмэх саналыг Байнгын хороо гаргасан байна. Байнгын хорооны саналыг дэмжье гэсэн санал хураалт явуулж байна.

Санал хураалтанд 54 гишүүн оролцож, 47 гишүүн зөвшөөрч, 87.0 хувийн саналаар санал дэмжигдлээ.

Байнгын хорооны зарчмын зөрүүтэй саналаар санал хураалт явуулж дууслаа. 

Одоо Төрөөс мөнгөний бодлогын талаар 2010 онд баримтлах Үндсэн чиглэл батлах  тухай УИХ-ын тогтоолыг бүхэлд нь баталъя гэсэн санал хураалт явуулъя.

Санал хураалтанд 54 гишүүн оролцож, 46 гишүүн зөвшөөрч, 85.2 хувийн саналаар тогтоол батлагдаж байна.

Энэ чинь хэзээ хүчин төгөлдөр болох, юу болж байна, нөхөд өө? Ингээд ердийн журмаар явах билүү? За баярлалаа.

Хоёр.Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл 

/эцсийн хэлэлцүүлэг/

Хоёрдахь асуудалдаа оръё. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийн эцсийн хэлэлцүүлгийг явуулъя. 

Тогтоолын төслийн талаархи Эдийн засгийн байнгын хорооны танилцуулгыг УИХ-ын гишүүн Гантөмөр хийнэ. Гантөмөр гишүүнийг индэрт урьж байна.

Л.Гантөмөр:-УИХ-ын дарга, эрхэм гишүүд ээ,

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийн анхны хэлэлцүүлгийг УИХ-ын чуулганы 2009 оны 11-р сарын 4-ний өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хороо 2009 оны 11-р сарын 25-ны өдрийн хуралдаанаараа уг тогтоолын төслийн эцсийн хэлэлцүүлгийг хийж, тогтоолын төслийн эцсийн хэлэлцүүлэгт бэлтгэснээ та бүхэнд танилцуулж байна. Тогтоолын төсөлд нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй саналууд болон УИХ дахь МАХН-ын бүлгээс гаргаж, нэгдсэн хуралдаан дээр багцалж хураалгасан саналуудыг нэмж тусган зарим найруулгын засварыг хийж төслийг та бүхэнд тараасан болно.

Нэгдсэн хуралдааны анхны хэлэлцүүлгээр дэмжигдсэн зарим саналыг төсөлд нэмж тусгасан байдлыг авч үзвэл:

1.УИХ дахь МАХН-ын бүлгийн Оюу Толгой төслийн хүрээнд зэс хайлуулах үйлдвэр байгуулах судалгааны ажлыг хийж гүйцэтгэх, УИХ дахь Ардчилсан намын бүлгийн “ядуу хүдрээс катодын зэс гаргах үйлдвэр барьж байгуулах, шинэ дэвшилтэт технологийг нэвтрүүлж, катодын зэсний үйлдвэрлэлийг эрс нэмэгдүүлэх”, мөн УИХ-ын гишүүн Дамба-Очирын “Эрдэнэт үйлдвэрийн зэс хайлуулах үйлдвэрийн барилгын ажлыг эхлүүлэх” гэсэн саналуудыг нэгтгэн төслийн 1.8-д нэмж тусган найруулсан.

2.Төслийн 19.17-гийн “Орхон, Өмнөговь аймагт оношлогооны төв байгуулах ажлыг эхлүүлэх” гэснийг “Орхон, Өмнөговь аймагт орчин үеийн эмчилгээ, оношлогооны төв байгуулах техник эдийн засгийн үндэслэлийг эцэслэн боловсруулж, барьж байгуулах ажлыг эхлүүлэх, 30 хувийг хийж гүйцэтгэх” гэж өөрчлөн найрууллаа.

3.Төслийн 35 дахь зорилтод “хил хамгаалалтын дэд бүтцийг сайжруулах, анги салбаруудад ажиллагсдын нийгмийн баталгааг бэхжүүлэх талаар холбогдох арга хэмжээ авах” гэсэн 22 дахь арга хэмжээг төсөлд нэмж тусгалаа.

4.Төслийн 35 дахь зорилтод “2010 онд хүн амын бүртгэлийн архивыг цахим хэлбэрт оруулж, улмаар 2011 онд иргэдийг иргэний ухаалаг үнэмлэхтэй болгох бэлтгэл ажлыг хангах” гэсэн 23 дахь арга хэмжээг нэмж тусгасан.

Төсөлд хийсэн зарим найруулгын засваруудаас дурдъя. 

1.Төслийн хэлэлцэх эсэх болон анхны хэлэлцүүлгийн үед УИХ-ын зарим гишүүд төслийн 20.2, 20.5-ын шалгуур үзүүлэлт нь тоо, хувь гэж байхад 2010 онд хүрэх түвшинд уг тоо байхгүй байгаа тул тоо, хувьтай болгох санал гаргаж байсан. Иймээс Засгийн газрын холбогдох байгууллагуудын саналаар 20.2-ын 2010 онд хүрэх түвшинг 93 хувь гэж, 20.5-ын 2010 онд хүрэх түвшинг 5 хүртэл гэж тоотой болголоо.

2.Төслийн 26.6-г 26.1 дэх арга хэмжээтэй нэгтгэн нэг арга хэмжээ болгож, энхийг сахиулах ажиллагаанд оролцох зориулалт бүхий 2 ангийг орон тооны бие бүрэлдэхүүн, зэвсэглэл, техникээр хангаж, НҮБ-ын мандат дор явагдаж байгаа энхийг сахиулах болон олон улсын бусад ажиллагаанд Монгол Улсын зэвсэгт хүчний оролцоог нэмэгдүүлэх гэж өөрчлөн найрууллаа.

3.Төслийн 30.6, 30.7 дахь арга хэмжээнүүдийг нэгтгэн нэг арга хэмжээ болгон гамшгаас хамгаалах чиглэлээр гадаадын байгууллагуудаас аврах зориулалттай авто машин, техник, тоног төхөөрөмжийн тусламж авах, ажиллагсдыг мэргэшүүлэх зэргээр хамтын ажиллагааг өргөжүүлэх гэж өөрчлөн найрууллаа.

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийг Монгол Улсын 2010 оны төсвийн тухай хуулийн төсөлтэй уялдуулах үүднээс Монгол Улсын Их Хурлын чуулганы хуралдааны дэгийн тухай хуулийн 23.2-ыг баримтлан дараахь саналуудаар санал хураалт явуулж, тогтоолын төслийн  хавсралтын 2.1, 2.4 дэх арга хэмжээний тоонуудад өөрчлөлт оруулахыг Байнгын хорооны хуралдаанд оролцсон гишүүд санал нэгтэй дэмжсэн юм. Үүнд:

1.Дотоодын нийт бүтээгдэхүүнд нэгдсэн төсвийн орлогын эзлэх хэмжээг 33.8 хувь болгож өөрчлөх
2.Дотоодын нийт бүтээгдэхүүнд нэгдсэн төсвийн зарлагын хэмжээг 38.8 хувь болгож өөрчлөх
3.Дотоодын нийт бүтээгдэхүүнд төсвийн хөрөнгийн зардлын эзлэх хэмжээг 7.2 хувь болгож өөрчлөх зэрэг саналууд байна.

Үндсэн чиглэлд тусгагдсан зорилтуудын хэрэгжих үе шат, хийгдэх ажил, хүрэх үр дүнгийн шалгуур үзүүлэлтийг тодорхой болгож, гүйцэтгэлийг дүгнэж болохуйц байдлаар тусгах талаар анхны хэлэлцүүлгийн үед УИХ-ын гишүүд болон УИХ дахь намын бүлгүүдийн гаргасан саналыг үндэслэн Монгол Улсын Их Хурлын хуралдааны дэгийн тухай хуулийн 23.2.1-ийг баримтлан тогтоолын төслийн 3 дахь заалтад Монгол Улсын эдийн засаг, /гишүүд жаахан чимээгүй байхгүй бол дүгнэлт уншихад хэцүү байна шүү/ нийгмийг 2010 онд хөгжүүлэх үндсэн чиглэлд туссан арга хэмжээ нэг бүрийн хариуцах эзэн, хугацаа, хэмжих нэгж, шалгуур, үзүүлэлт, 2010 онд хүрэх түвшинг тодотгон хэрэгжих дэлгэрэнгүй төлөвлөгөөг боловсруулж, УИХ-д танилцуулах гэж нэмж санал оруулсан байгаа.

УИХ-ын эрхэм гишүүд ээ,

Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийг эцсийн хэлэлцүүлэгт бэлтгэх талаар Эдийн засгийн байнгын хорооноос гаргасан танилцуулга, зарчмын зөрүүтэй саналын томъёоллыг хэлэлцэн шийдвэрлэж, төслийг баталж өгөхийг та бүхнээс хүсье. Баярлалаа.

Д.Дэмбэрэл:-Гантөмөр гишүүнд баярлалаа. Гишүүд суудалдаа суучихъя. Заал жаахан шуугиантай байгаад байна. Гантөмөр гишүүний хийсэн эдийн засаг, нийгмийг 2010 онд хөгжүүлэх үндсэн чиглэлийн талаар асуух асуулттай гишүүн байна уу? алга байна.

Байнгын хороо зарчмын зөрүүтэй саналын томъёоллоор санал хураалгахаар оруулж ирсэн байна. Одоо санал хураалт явуулъя. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийн эцсийн хэлэлцүүлэгт Эдийн засгийн байнгын хорооноос хураалгахаар оруулсан саналын томъёолол.

1.Тогтоолын төслийн хавсралтын 2.1-ийн дотоодын нийт бүтээгдэхүүнд нэгдсэн төсвийн орлогын эзлэх хувь хэмжээ “30.1 хувь” гэснийг “33.8 хувь” гэж өөрчлөх Байнгын хорооноос оруулж байгаа саналыг дэмжье гэсэн санал хураалт явуулж байна.

Санал хураалтанд 63 гишүүн оролцож, 54 гишүүн зөвшөөрч, 85.7 хувийн саналаар Байнгын хорооны санал дэмжигдлээ.

2.Тогтоолын төслийн хавсралтын 2.1-ийн дотоодын нийт бүтээгдэхүүнд нэгдсэн төсвийн зарлагын эзлэх хувь хэмжээ “35.1 хувь” гэснийг “38.3 хувь” гэж өөрчлөх Байнгын хорооноос оруулж байгаа саналыг дэмжье гэсэн санал хураалт явуулж байна.

Санал хураалтанд 64 гишүүн оролцож, 52 гишүүн зөвшөөрч, 81.3 хувийн саналаар Байнгын хорооны санал дэмжигдлээ.

Сая би 38.8 хувь гэхийг би 33.8 хувь гээд дээд талын тоогоо давтаж хэлсэн байна. 2 дахь саналын томъёолол дээр “35.1 хувь” гэснийг”38.8 хувь” гэж орж байгаа юм шүү.

3.Тогтоолын төслийн хавсралтын 2.4-ийн дотоодын нийт бүтээгдэхүүнд нэгдсэн төсвийн хөрөнгийн зардлын эзлэх хувь хэмжээ “5.4 хувь” гэснийг “7.2 хувь” гэж өөрчлөх Байнгын хорооноос оруулж байгаа саналыг дэмжье гэсэн санал хураалт явуулж байна.

Санал хураалтанд 65 гишүүн оролцож, 56 гишүүн зөвшөөрч, 86.0 хувийн саналаар Байнгын хорооны санал дэмжигдлээ.

4.Тогтоолын төслийн 3 дахь заалтад Монгол Улсын эдийн засаг, нийгмийг 2010 онд хөгжүүлэх үндсэн чиглэлд туссан арга хэмжээ нэг бүрийн хариуцах эзэн, хугацаа, хэмжих нэгж, шалгуур үзүүлэлт, 2010 онд хүрэх түвшинг тодотгон  хэрэгжүүлэх дэлгэрэнгүй төлөвлөгөөг боловсруулж, УИХ-д танилцуулах гэж нэмэх санал Байнгын хороо гаргасан байна. Байнгын хорооны саналыг дэмжье гэсэн санал хураалт явуулъя.

Санал хураалтанд 66 гишүүн оролцож, 54 гишүүн зөвшөөрч, 81.8  хувийн саналаар санал дэмжигдлээ.

Байнгын хорооны зарчмын зөрүүтэй саналаар санал хураалт явуулж дууслаа. 

Одоо Монгол Улсын эдийн засаг нийгмийг 2010 онд хөгжүүлэх үндсэн чиглэл батлах тухай УИХ-ын тогтоолыг баталъя гэсэн санал хураалт явуулъя.

За Тлейхан гишүүн.

А.Тлейхан: -Үндсэн чиглэлийн 1.3-т Засгийн газраас орж ирэхдээ л ийм байсан юм байна. Эрчим хүчний хөгжлийн бодлогыг тодорхойлсон Монгол Улсын эрчим хүчний нэгдсэн хөтөлбөрт байгаагаар Улаанбаатараас явсан шугам Улаанбаатар-Мандалговь-Тавантолгой-Оюу толгой руу дамжиж явах ёстой юм. Энд болохоор Улаанбаатар-Мандалговь-Оюу толгой гэж явсан байна. Тэгэхээр Мандалговийн дараа Тавантолгойгоор дайрч явах ёстой шүү гэдгийг протоколд тэмдэглэдэг юмуу, дотор нь ийм юм яваад байна шүү гэдгийг хэлэх гэсэн юм.

Мөн Р.Раш гишүүний 800 гэсэн тоо хаягдсан байна. Тэрийг Р.Раш гишүүн тодруулаад хэлчихвэл зүгээр байна.

Р.Раш: -Намын бүлгээс явсан саналд Улаанбаатар хотод олон улсын вокзал барих зураг төсөл хийнэ гээд 800 сая төгрөг тавиад явсан юм. Тэр энд байхгүй, алга болгочихож. Редакциар нэмж болох уу?

Д.Дэмбэрэл: -800 сая төгрөг чинь төсөв дээр суусан юмуу?

Р.Раш: -микрофонгүй ярив.

Д.Дэмбэрэл: -Ц.Баярсайхан дарга, энэ дээр хаягдсан юм байна уу? Тамгын газрын нөхдүүд та нар заримыг нь гээсэн юм биш биз? Тавантолгой гэдэг үг байх ёстой юу гэдгийг Байнгын хорооны дарга хариулъя.

Ц.Баярсайхан: -А.Тлейхан гишүүний хэлж байгаа Тавантолгой гэдэг нь хаягдаад яваад байдаг юм. Үүнийг ерөнхийдөө анх бүх бичиг баримтууд дээр Улаанбаатар-Мандалговь-Тавантолгой-Оюу толгой гэж байгаа. Тэр чигээрээ явсан нь дээр байх. Үүнийг редакциар аваад засаж болох байх. Дэд бүтцийн чиглэл дээр МАХН-ын бүлгээс ирсэн санал дээр нийслэлд олон улсын зэрэглэлтэй төмөр замын вокзал барих гээд энэ санал нь тусгагдаад явж байгаа. Мөнгөний дүн байгаагүй. Техник, эдийн засгийн үндэслэл, зураг төсвийг боловсруулах гэсэн байдлаар авагдсан байгаа.

Д.Дэмбэрэл: -Тавантолгой гэдэг үгийг Ц.Баярсайхан дарга сонирхлынхоо үүднээс дэмжээд хэлчихэв үү, яав? Байх ёстой юмуу, үгүй юу?

Тавантолгой гэдэг орно, вокзал гэдэг асуудлыг редакц дээр сайн зас.

Тогтоолын төслийг баталъя гэсэн санал хураалт явуулъя.

Санал хураалтанд 66 гишүүн оролцож, 59 гишүүн зөвшөөрч, 89.4 хувийн саналаар тогтоол батлагдлаа.

Гишүүдэд баярлалаа.

Одоо Төсвийн байнгын хороо... Улаан дарга орж ирж байна. Энэ төсвийнхөө асуудлын урд талд хуулиудаа баталж байж болох уу? Тэгвэл төсвийн саналууд орж ирэх хүртэл дараачийн асуудал дагаж гарах хуулиуд дээрээ ярьчих уу? за. Гишүүдэд дүгнэлт ороод ирэг, тараагүй байгаа юм байна. /16.35-17.05 цаг. Ц.Нарантуяа/


Д.Дэмбэрэл: Хэлэлцэж байгаа асуудалтай холбогдуулан Нийгмийн бодлого, боловсрол, соёл, шинжлэх ухааны болон Төсвийн байнгын хорооны хамтарсан санал, дүгнэлтийг сонсоно. Оюунхорол танилцуулна. Индэрт урьж байна. 


Д.Оюунхорол: УИХ-ын дарга, эрхэм гишүүд ээ, 


Монгол Улсын Засгийн газраас Улсын Их Хуралд өргөн мэдүүлсэн Хүний хөгжил сангийн 2010 оны төсвийн тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Иргэний эрүүл мэндийн даатгалын тухай хуульд өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн болон Тэтгэмж, мөнгөн тусламжийн хэмжээг тогтоох тухай УИХ-ын 2006 оны тогтоол хүчингүй болсонд тооцох тухай, Мөнгөн тусламжийн хэмжээг тогтоох тухай УИХ-ын 2007 оны 21 дүгээр тогтоолд өөрчлөлт оруулах тухай тогтоолын төслүүдийн хэлэлцэх эсэх асуудлыг шийдвэрлэх үед Байнгын хорооноос санаачлан боловсруулсан Нийгмийн халамжийг сайжруулах арга хэмжээний тухай болон Тэтгэмжийн хэмжээг тогтоох тухай УИХ-ын 2007 оны 01 сарын 04-ний өдрийн 02 дугаар тоот тогтоолд өөрчлөлт оруулах тухай тогтоолын төслүүдийн анхны хэлэлцүүлгийг 2009 оны 11 дүгээр сарын 25-ны өдрийн Нийгмийн бодлого, боловсрол, соёл, шинжлэх ухааны болон Төсвийн байнгын хорооны хамтарсан хуралдаанаар хэлэлцлээ. 


Хүний хөгжил сангийн тухай хууль батлагдсантай холбогдуулан төсөв, хөрөнгийн зарцуулалт, хуваарилалтыг оновчтой болгож, нийгмийн хамгаалал, халамжийн шинэчлэлийн эрх зүйн зохицуулалтыг зүй зохистой хийж, нийгмийн халамжийг зорилтод бүлэгт чиглүүлэх, зарим давхардлыг арилгах, өрхийн ажилгүйдэл, ядуурлыг бууруулах хөтөлбөрүүдэд чиглүүлэх нь зүйтэй гэж хуралдаанд оролцсон гишүүд үзсэн бөгөөд УИХ-ын гишүүдээс тогтоолын төслийн талаар зарчмын зөрүүтэй санал гараагүй бөгөөд төслүүдийг анхны хэлэлцүүлгээр батлах горимын саналын гишүүд санал нэгтэй дэмжсэн болно. 


УИХ-ын эрхэм гишүүд ээ, Нийгмийн халамжийг сайжруулах арга хэмжээний тухай, Тогтоолд өөрчлөлт оруулах тухай УИХ-ын тогтоолын төлүүдийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны болон Төсвийн байнгын хорооны хамтарсан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Оюунхорол даргад баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Байнгын хороо зарчмын зөрүүтэй санал алга байна. Тийм учраас энэ хоёр тогтоолыг баталъя гэсэн санал хураалтыг явуулъя. 

Анхны хэлэлцүүлгээр батлах нь зүйтэй гэсэн санал хэлэх шиг боллоо. Илтгэлд. Тийм учраас Байнгын хорооны саналаар эхлээд санал хураалт явуулъя. Анхны хэлэлцүүлгээр нь батлах нь зүйтэй гэсэн санал хураалт явж байна. 

67 гишүүн санал хураалтад оролцож, 46 гишүүн зөвшөөрч 68.7 хувийн саналаар тогтоолуудын анхны хэлэлцүүлгээр нь батлах нь зүйтэй гэж гишүүд үзлээ. Тийм учраас тогтоолыг батлах санал хураалтыг явуулъя. 

УИХ-ын тогтоолд өөрчлөлт оруулах тухай тогтоолыг баталъя гэсэн санал хураалт явж байна. 

64 гишүүн санал хураалтад оролцож, 55 гишүүн зөвшөөрч 85.9 хувийн саналаар тогтоол батлагдлаа. 

Дараагийн тогтоол. Нийгмийн халамжийг сайжруулах талаар авах арга хэмжээний тухай тогтоолыг баталъя гэсэн санал хураалт явуулъя. 

64 гишүүн санал хураалтад оролцож, 49 гишүүн зөвшөөрч 76.6 хувийн саналаар тогтоол батлагдаж байна. 

Энэ тогтоол хэдийнээс хэрэгжинэ гэх вэ? Нэг нь энэ тогтоолдоо заасан байна. 2010 оны 01 сарын 01-ний өдрөөс эхэлж хэрэгжинэ гэсэн. Тогтоолд өөрчлөлт оруулах тухай тогтоол нь ийм заалттай явж байгаа юм байна. 

Гишүүдэд баярлалаа. Энэ хоёр тогтоолын тухай асуудлыг хэлэлцэж дууслаа. Дараагийн асуудлын танилцуулга тарна. Танилцуулга хүлээгдээд байна. Техникийн юмнууд. Байнгын хороод саяхан хуралдсан учраас. 

Саяын гарч байгаа хоёр тогтоолын Нийгмийн халамжийг сайжруулах талаар авах арга хэмжээний тухай тогтоолыг та нар харж байгаарай. Хоёр дахь заалт дээр байгаа. Энэ тогтоолын нэг дэх заалтад заасан арга хэмжээг 2011 оноос эхлэн хэрэгжүүлэхээр тооцож, холбогдох хуулийн төслүүдийг боловсруулан 2010 оны 5 дугаар сарын 31-ний дотор багтаан УИХ-д өргөн мэдүүлэхийг Засгийн газар /С.Батболд/-т даалгасугай гэж орж байгаа шүү. Тэр хоёр тоо онгорхой байгаад байна. 2 дахь заалтын хугацааг 5 сарын 31 гэж тодотгож байна. Материал тартал завсарлага. Бидний хурдыг техникийн асуудал гүйцэхгүй байна. Хурдтай ажиллаж байгаа нь сайхан байна. 15 минут завсарлана. 

Аль нь орж ирэв? Үргэлжлэх боллоо. Завсарлага болилоо. Нямжавын Батбаяр гишүүн яасан? Илтгэгч нь. Хуралдаанаа үргэлжлүүлнэ. Байнгын хорооны дүгнэлт тарсан байна. Хэлэлцэж байгаа асуудалтай холбогдуулан Төсвийн байнгын хорооны санал, дүгнэлтийг сонсоно. Улаан дарга танилцуулна. Индэрт урьж байна. 

Ч.Улаан: Улсын Их Хурлын дарга, эрхэм гишүүд ээ,
Монгол Улсын Засгийн газраас өргөн мэдүүлсэн Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг хөгжүүлэх сангийн тухай хуулийг хүчингүй болсонд тооцох тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт оруулах тухай хуулийн төслүүд, Тогтоол хүчингүй болсонд тооцох тухай, Тогтоолд өөрчлөлт оруулах тухай  Улсын Их Хурлын тогтоолын төслүүдийг Улсын Их Хурлын чуулганы  2009 оны 11 дүгээр сарын 24-ний өдрийн хуралдаанаар хэлэлцэх эсэх асуудлыг нь  шийдвэрлэж анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

 

Эдгээр хууль, тогтоолын төслүүдийн анхны хэлэлцүүлгийг Төсвийн байнгын хороо 2009 оны 11 дүгээр сарын 25-ны өдрийн хуралдаанаараа хийлээ.  

 

Хууль, тогтоолын төслүүдийг хэлэлцэх явцад хууль тогтоомжийн хоорондын зөрчилдөөнтэй байдалд дүгнэлт хийн өргөн мэдүүлсэн төслүүдийн нэр болон зарим зүйл, заалтад өөрчлөлт оруулан хуульд нийцүүлэх саналыг тус Байнгын хорооноос чуулганы нэгдсэн хуралдааны анхны хэлэлцүүлэгт оруулахаар тогтлоо. 

Ийнхүү Засгийн газрын дутуу дулимаг, хууль хооронд зөрчилдөөнтэй   боловсруулан оруулж ирж буй аливаа асуудлыг  цаг хугацаанд давчдан Улсын Их Хурал Засгийн газрын алдаа дутагдлыг засах замаар хэлэлцүүлгийг үргэлжлүүлдэг тогтолцоонд шүүмжлэлтэй хандаж Улсын Их Хурлын удирдлагын зүгээс Засгийн газрын холбогдох сайд нарт анхааруулга өгөх нь зүйтэй гэж Байнгын хорооны хуралдаанд оролцогсодын олонхи нь үзсэн юм.  

Хууль, тогтоолын төслүүдийг Байнгын хорооны хуралдаанаар хэлэлцэх явцад  гарсан зарчмын зөрүүтэй саналын томьёоллыг гишүүд Та бүхэнд тараасан болно.  

Төслүүдийг анхны хэлэлцүүлгээр нь батлах горимын саналыг хуралдаанд оролцсон гишүүд санал нэгтэйгээр дэмжсэн болно.  

 Улсын Их Хурлын эрхэм гишүүд ээ, 

Засгийн газраас өргөн мэдүүлсэн Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг хөгжүүлэх сангийн тухай хуулийг хүчингүй болсонд тооцох тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт оруулах тухай хуулийн төслүүд, Тогтоол хүчингүй болсонд тооцох тухай, Тогтоолд өөрчлөлт оруулах тухай Улсын Их Хурлын тогтоолын төслүүдийн анхны хэлэлцүүлэг хийсэн талаарх Төсвийн байнгын хорооноос гаргасан санал, дүгнэлтийг хэлэлцэн шийдвэрлэж, төслүүдийг баталж өгөхийг Та бүхнээс хүсье.   
 Анхаарал тавьсанд баярлалаа.

Д.Дэмбэрэл: Улаан даргад баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Байнгын хорооны дүгнэлтэнд Засгийн газрын оруулж ирж байгаа зарим өргөн мэдүүлсэн хууль, шийдвэрийн төслүүд хуудуутай явагдаж байгаа, зарим зүйл, заалтууд орхигдох, тодорхой хугацаанууд алга болох, зарим хуулиуд орхигдох ийм зүйлүүд байна гэдгийг Төсвийн байнгын хорооны хурал дээр өнөөдөр нилээн том яриа болсон шүү. Энд сууж байгаа Засгийн газрын гишүүд энийг цаашид анхаармаар байна. УИХ-д орж ирж байгаа Засгийн газрын оруулж байгаа асуудал дээр УИХ ингээд дахин дахин яриа болоод байгаа явдал нь үнэхээр харамсалтай зүйлийн нэг байгаа юм. УИХ-ын удирдлагын зүгээс энийг анхааруулж өгнө үү гэсэн ийм маягийн дүгнэлт Байнгын хорооны дүгнэлтэнд ороод явж байна. Манай Тамгын газрын нөхдүүд энийг хичнээн, ямар асуудлууд орхигдож дутуу орж ирээд УИХ дээр нэхэл болдог, энэ дутуу зүйлийг хийх тухай зөндөө яриа болдог, тэгээд гишүүдийн цагийг бардаг ийм зүйл хичнээн удаа гарсан гэдгийг нэгтгэж гаргаад, Тамгын газар, тэгээд Засгийн газарт Байнгын хорооны ийм дүгнэлт УИХ дээр орсон гэдгийг нь тэмдэглээд тодорхой албан тоот явуулъя. Энийг албан тоотоор Засгийн газарт явуулахад болох байх гишүүд ээ. 

Одоо гишүүдээс асуулт байхгүй учраас зарчмын зөрүүтэй саналаар санал хураалт явуулж эхэлнэ. Олон хууль байгаа. Гэхдээ зарчмын зөрүүтэй санал цөөхөн байх шиг байна. 

Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёолол. Төсвийн байнгын хороогоор дэмжигдсэн санал байна. 

1. Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалтад эх жирэмсний 5 сартайгаас эхлэн 12 сарын хугацаанд сар тутам олгох тэтгэмж гэсэн 19.1.9 дэх заалтыг нэмэх саналыг УИХ-ын гишүүн Улаан гаргасныг Төсвийн байнгын хороо дэмжсэн байна. Байнгын хорооны саналаар уг саналыг дэмжье гэсэн санал хураалт явуулъя. 

67 гишүүн санал хураалтад оролцож, 58 гишүүн зөвшөөрч 86.6 хувийн саналаар санал дэмжигдлээ. 

2. Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлд эх жирэмсний 5 сартайгаасаа эхлэн 12 сарын хугацаанд сар тутам тэтгэмж авах эрхтэй. Хэрэв эх хүүхдээ төрүүлсэний дараа нас барсан бол уг хүүхдийн эцэг, эсхүл хууль ёсны асран хамгаалагч, үрчилж авсан эх нь тэтгэмжийг үргэлжлүүлэн авах эрхтэй гэсэн 19/1.5 дахь заалтыг Улаан гишүүн гаргасан байна. Төсвийн байнгын хороо дэмжсэн байна. Дэмжье гэсэн санал хураалт явуулъя. 

55 гишүүн санал хураалтад оролцож, 54 гишүүн зөвшөөрч 98.2 хувийн саналаар санал дэмжигдлээ. 

3. Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн 5 дахь заалтын энэ хуулийн 19.1/4 гэсний дараа 19.1/5 гэж нэмэх саналыг Улаан гишүүн гаргасан байна. Төсвийн байнгын хороо дэмжсэн байна. Дэмжье гэсэн санал хураалт явуулж байна. 

54 гишүүн санал хураалтад оролцож, 53 гишүүн зөвшөөрч 98.1 хувийн саналаар санал дэмжигдлээ. 

Нийгмийн халамжийн тухай хуулийн 24 дүгээр зүйлийн 24.1 дэх хэсгийн энэ хуулийн 17 дугаар зүйлд заасан нийгмийн халамжийн тэтгэвэр, 19 дүгээр зүйлд заасан нөхцөлт мөнгөн тэтгэмжийн хэмжээг тухайн жилийн амьжиргааны доод түвшинг харгалзан Засгийн газар тогтооно гэснийг энэ хуулийн 19 дүгээр зүйлийн 19.1.8-д заасан тусламж, 19.1.9-д заасан тэтгэмжээс бусад тэтгэмжийг болон 17 дугаар зүйлд заасан нийгмийн халамжийн тэтгэврийн хэмжээг тухайн жилийн амьжиргааны доод түвшинг харгалзан Засгийн газар тогтооно гэж өөрчлөхөөр төсөлд нэмэх гэж Улаан гишүүн санал гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя. 

54 гишүүн санал хураалтад оролцож, 50 гишүүн зөвшөөрч 92.6 хувийн саналаар санал дэмжигдлээ. 

Хоёр. Тогтоол хүчингүй болсонд тооцох тухай УИХ-ын тогтоолын төслийн талаар зарчмын зөрүүтэй саналын томъёолол байна. 


1. Монгол Улсын Засгийн газраас 2009 оны 11 дүгээр сарын 20-ны өдөр өргөн мэдүүлсэн тогтоол хүчингүй болсонд тооцох тухай УИХ-ын тогтоолын төслийн 1 дэх заалтын 47 дугаар тогтоол гэснийг 47 дугаар тогтоолын 1 дэх заалт гэж өөрчлөх саналыг Улаан гишүүн гаргасан байна. Төсвийн байнгын хороо дэмжсэн байна. Дэмжье гэсэн санал хураалт явуулъя.


54 гишүүн санал хураалтад оролцож, 52 гишүүн зөвшөөрч 96.3 хувийн саналаар санал дэмжигдлээ. 

Зарчмын зөрүүтэй саналаар санал хураалт явуулж дууслаа. Одоо хууль, тогтоолуудаа батлах ажилд орно. Анхны хэлэлцүүлгээр баталъя гэсэн горимын санал байгаа юу? 

Анхны хэлэлцүүлгээр зарим хууль, тогтоолуудын батална гэсэн санал хураалт явж байна. Байнгын хорооны горимын саналаар санал хураалт явуулж байна. 

54 гишүүн санал хураалтад оролцож 53 гишүүн зөвшөөрч 98.1 хувийн саналаар Байнгын хорооны горимын санал дэмжигдэж байна. 

Анхны хэлэлцүүлгээр нь баталъя гэсэн горимын санал дэмжигдсэн учраас Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

55 гишүүн санал хураалтад оролцож 52 гишүүн зөвшөөрч 94.5 хувийн саналаар хууль батлагдаж байна. 

Монгол Улсын хөгжүүлэх сангийн тухай хуулийг хүчингүй болсонд тооцох тухай хуулийн төслийг баталъя гэсэн санал хураалтыг явуулъя. 

54 гишүүн санал хураалтад оролцож 45 гишүүн зөвшөөрч 83.3 хувийн саналаар хууль батлагдаж байна. 

Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай хуулийн төслийг баталъя гэсэн санал хураалт явуулъя. 

56 гишүүн санал хураалтад оролцож 50 гишүүн зөвшөөрч 89.3 хувийн саналаар хууль батлагдаж байна. 

Засгийн газар тусгай сангийн хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

56 гишүүн санал хураалтад оролцож 55 гишүүн зөвшөөрч 98.2 хувийн саналаар хууль батлагдаж байна. 

Монгол Улсын нэгдсэн төсвийн тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. 

56 гишүүн санал хураалтад оролцож 53 гишүүн зөвшөөрч 94.6 хувийн саналаар хууль батлагдаж байна. 

Нийгмийн халамжийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

56 гишүүн санал хураалтад оролцож 51 гишүүн зөвшөөрч 91.1 хувийн саналаар хууль батлагдаж байна. 

Тогтоолын зарим заалтыг хүчингүй болсонд тооцох тухай УИХ-ын тогтоолын төслийг баталъя гэсэн санал хураалт явуулж байна. 

56 гишүүн санал хураалтад оролцож 46 гишүүн зөвшөөрч 82.1 хувийн саналаар тогтоол батлагдаж байна. 

Тогтоолд өөрчлөлт оруулах тухай УИХ-ын тогтоолын төслийг баталъя гэсэн санал хураалтыг явуулъя. 

56 гишүүн санал хураалтад оролцож 53 гишүүн зөвшөөрч 94.6 хувийн саналаар тогтоол батлагдаж байна. 

Монгол Улсын нэгдсэн төсвийн тухай хуулийн зарим хэсэг, заалтыг хүчингүй болсонд тооцох тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. 

56 гишүүн санал хураалтад оролцож 55 гишүүн зөвшөөрч 98.2 хувийн саналаар хууль батлагдаж байна. 

Ингээд хууль, тогтоолын төслүүдийг батлах асуудал шийдвэрлэгдлээ. Аж ахуйн нэгжийн орлогын албан татварыг яриад явах уу? 

Тав.Аж ахуйн нэгжийн орлогын албан татварын тухай 

хуулийн зарим зүйл, заалтыг хүчингүй болсонд

 тооцох тухай хуулийн төсөл /анхны хэлэлцүүлэг/

Дараагийн асуудалдаа орно. Аж ахуйн нэгжийн орлогын албан татварын тухай хуулийн зарим зүйл, заалтыг хүчингүй болсонд тооцох тухай хуулийн төслийн анхны хэлэлцүүлгийг явуулъя. 

Төслийн талаархи Төсвийн байнгын хорооны санал, дүгнэлтийг УИХ-ын гишүүн Нямжавын Батбаяр танилцуулна. Батбаяр гишүүнийг индэрт урьж байна. 

Н.Батбаяр: Улсын Их Хурлын дарга, эрхэм гишүүд ээ,

 


Улсын Их Хурлын гишүүн Ц.Даваасүрэн, С.Эрдэнэ нарын өргөн мэдүүлсэн Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийн хэлэлцэх эсэх асуудлыг Улсын Их Хурлын 2009 оны 11 дүгээр сарын 24-ний өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


 

Уг хуулийн төслийн анхны хэлэлцүүлгийг Төсвийн байнгын хороо 2009 оны 11 дүгээр сарын 25-ны өдрийн хуралдаанаараа хийлээ.

 

Төслийн анхны хэлэлцүүлгийг хийх үед Улсын Их Хурлын гишүүдээс зарчмын зөрүүтэй санал гараагүй бөгөөд төслийг анхны хэлэлцүүлгээр нь батлах горимын саналыг хуралдаанд оролцсон гишүүд санал нэгтэйгээр дэмжсэн болно.  

 

Улсын Их Хурлын эрхэм гишүүд ээ, 

 
Улсын Их Хурлын гишүүн Ц.Даваасүрэн, С.Эрдэнэ нарын  өргөн мэдүүлсэн  “Аж ахуйн нэгжийн орлогын албан татварын  тухай хуулийн зарим заалтыг хүчингүй болсонд тооцох тухай” хуулийн төслийн анхны хэлэлцүүлэг хийсэн талаархи Байнгын хорооноос гаргасан  санал, дүгнэлтийг хэлэлцэн, хуулийн төслийг баталж өгөхийг хүсье. 

 
 Анхаарал тавьсанд баярлалаа.

Д.Дэмбэрэл: Батбаяр гишүүнд баярлалаа. Асуух асуулттай гишүүн байна уу? Алга байна. Хуулийг анхны хэлэлцүүлгээр нь баталъя гэж сая Батбаяр гишүүн танилцууллаа. Байнгын хорооны санал байгаа юм байна. 

Анхны хэлэлцүүлгээр нь баталъя гэсэн горимын саналыг хураалгаж байна. Байнгын хорооны санал. 

58 гишүүн санал хураалтад оролцож 53 гишүүн зөвшөөрч 91.4 хувийн саналаар горимын санал дэмжигдлээ. 

Горимын санал дэмжигдсэн учраас Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийг баталъя гэсэн санал хураалт явуулъя. 

59 гишүүн санал хураалтад оролцож 50 гишүүн зөвшөөрч 84.7 хувийн саналаар хууль батлагдаж байна. 

Энэ асуудлыг хэлэлцэж дууслаа. Одоо төсвийн хэлэлцүүлэгтээ орно. 

Зургаа.Монгол Улсын 2010 оны төсвийн тухай, Хүний 

хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд 

/гурав дахь хэлэлцүүлэг/

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн гурав дахь хэлэлцүүлгийг явуулъя. 

Төсвийн байнгын хорооны танилцүүлгыг УИХ-ын гишүүн Улаан танилцуулна. Улаан даргыг индэрт урьж байна. 

Ч.Улаан: УИХ-ын дарга, эрхэм гишүүд ээ, 

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлгийг 2009 оны 11 дүгээр сарын 24-ний өдрийн УИХ-ын чуулганы нэгдсэн хуралдаанаар хийж, гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Дээр дурдсэн хуулийн төслүүдийг гурав дахь хэлэлцүүлэгт бэлтгэх асуудлыг Төсвийн байнгын хороо 2009 оны 11 дүгээр сарын 25-ны өдрийн хуралдаанаар хэлэлцээд дараахи танилцуулгыг гаргаж байна. Монгол Улсын 2010 оны төсвийн тухай хуулийн төслийн хоёр дахь хэлэлцүүлгээр олонхийн дэмжлэг авсан саналуудыг төсвийн төсөлд тусгаж, холбогдох тооцоо хийж нэгтгэн төсвийн төслийн эцсийн хувилбарыг боловсрууллаа. 

Дэлхийн зах зээл дээрх цэвэр зэсийн үнийг 5800 доллараар тооцсоноор Монгол Улсын төсөвт төвлөрөх аж ахуйн нэгжийн орлогын албан татварын орлогыг 6.9 тэрбум төгрөгөөр, зарим бүтээгдэхүүний үнийн өсөлтийн албан татвар 68.0 тэрбум төгрөгөөр, Хүний хөгжил санд төвлөрөх ашигт малтмалын нөөц ашигласны төлбөр 3.7 тэрбум төгрөгөөр, орон нутгийн төсөвт төвлөрөх ашигт малтмалын нөөц ашигласны төлбөр 1.6 тэрбум төгрөгөөр нийтдээ 80.2 тэрбум төгрөгийн орлого нэмэгдлээ. Монголбанкнаас 5.0 тэрбум төгрөгийг 2010 оны улсын төсөвт төвлөрүүлэхээр тооцлоо. 

Нүүрсний экспортын хэмжээг нэмэгдүүлсэнээр аж ахуйн нэгжийн орлогын албан татварыг 11.7 тэрбум төгрөгөөр, гаалийн хураамжийн орлогыг 10.0 тэрбум төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн 9.9 тэрбум төгрөгөөр, орон нутагт төвлөрөх орлогыг 4.3 тэрбум төгрөгөөр нийтдээ 39.4 тэрбум төгрөгөөр нэмэгдүүллээ. Төмрийн хүдрийн экспортыг нэмэгдүүлсэнээр 8.5 тэрбум, татварын хөнгөлөлт, чөлөөлөлт үзүүлж байсан хууль тогтоомжийг хүчингүй болгосноор 12.3 тэрбум төгрөгийн орлогыг нэмэгдүүлэхээр тооцлоо. Дээрх орлогын тооцоог төсөвт тусгаснаар Монгол Улсын 2010 оны төсвийн орлого нь нэг их наяд 948.3 тэрбум, нэгдсэн төсвийн орлого хоёр их наяд 426 тэрбум төгрөг болж байна. Төсвийн урсгал зардлыг нэгдсэн төсвийн хувьд 132.0 тэрбум төгрөгөөр нэмэгдүүлэх, Монгол Улсын төсвийн хувьд 107.5 тэрбум төгрөгөөр бууруулахаар тооцов. 

УИХ-ын үйл ажиллагааг дэмжих чиглэлээр урсгал зардлыг 3.8 тэрбум төгрөг, гадаад харилцааг эдийн засагжуулах, хилийн чанадад байгаа Монгол иргэдэд туслах арга хэмжээнд 300.0 сая төгрөг, Монгол мал хөтөлбөрийг хэрэгжүүлэхтэй холбогдуулан 9.5 тэрбум төгрөг зэрэг урсгал зардлыг нэмэгдүүлэх талаар дэмжигдсэн саналуудыг төсөлд тооцож тусгалаа. 

Монгол Улсын 2010 оны төсвийн зарлага хоёр их наяд 101.2 тэрбум төгрөг, улсын нэгдсэн төсвийн зарлага 2 их наяд 785.4 тэрбум төгрөг болохоор байна. Монгол Улсын 2010 төсөвт 90.7 тэрбум төгрөгийн хөрөнгө оруулалтын арга хэмжээ нэмэгдэх тооцоо гарлаа. Эргэн төлөгдөх нөхцөлөөр нийт дүнгээр 229.1 тэрбум төгрөгийн төсөвт өртөгтэй 69 төсөл, арга хэмжээг хавсралтад тусгалаа. Төсвийн хоёр дахь хэлэлцүүлгээр УИХ-ын чуулганы нэгдсэн хуралдаанаар дэмжигдсэн саналуудыг төсвийн төсөлд нэмж тусгасанаар Монгол Улсын 2010 оны нэгдсэн төсвийн орлого хоёр их наяд 426.8 тэрбум төгрөг, зарлага хоёр их наяд 2.785.4 тэрбум төгрөг болж нэгдсэн төсвийн урсгал тэнцэлийн ашиг 228.7 тэрбум төгрөг, нийт тэнцэлийн алдагдал 358.6 тэрбум төгрөг болж дотоодын нийт бүтээгдэхүүний 5 хувиас хэтрэхгүй байх зарчим хангагдсан байна. 

Хүний хөгжил сангийн 2010 оны төсвийн төслийн хувьд орлогыг 133.9 тэрбум төгрөгөөр, зарлагыг 334.9 тэрбум төгрөгөөр тус тус тооцож тусгалаа. Хоёр дахь хэлэлцүүлгийн дүнгээр төсвийн үндсэн тэнцвэр, шалгуур үзүүлэлтүүд хангагдаж, орлого, зарлага түүний зөрүүг хаах эх үүсвэр тэнцвэржиж, баланслагдсан байна. Улсын төсвийн тухай хуулийн хоёр дахь хэлэлцүүлэг хийгдсэнтэй уялдуулан эрх зүйн зохицуулалтыг боловсронгуй болгох шаардлагад нийцүүлэн дагалдан гарах хуулиудын төслүүдийг хэлэлцэн шийдвэрлээд байна. Төсвийн хуулийн төсөлд дагалдан гарах хууль тогтоомжууд багцаараа батлагдах боломжтой болсон гэж үзэж байна. Мөн төсвийн хуулийн хавсралтаар батлагдах хөрөнгө оруулалтын жагсаалтыг эх үүсвэр тус бүрээр, төсөл, арга хэмжээгээр нь нэг бүрчлэн гаргаж төсвийн эрх захирагчдаар нь ангилан бэлтгэсэн болно. 

УИХ-ын эрхэм гишүүд ээ, 

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд болон хавсралт тооцоог та бүхэнд тараасан болно.

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн гурав, дөрөв дэх хэлэлцүүлгийг хийж өгөхийг хүсье. 

Анхаарал тавьсанд баярлалаа. 

Д.Дэмбэрэл: Улаан даргад баярлалаа. Гишүүд ээ, одоо танилцуулгаас асуух асуулттай гишүүн байна уу? Алга байна. 

Эрхэм гишүүд ээ, үүгээр Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслийн гурав дахь хэлэлцүүлэг дууслаа. 

Дөрөв дэх хэлэлцүүлгийг Төсвийн байнгын хороогоо хуралдуулаад хийе. Хуралдааны танхимд “А” танхимд орно. Төсвийн байнгын хороо хурлаа хийгээд ороод ирье. 

Энэ хугацаанд гишүүд өнөөдөр бид нар төсвөө батлах нилээн томъёоллууд байж байгаа тийм учраас гишүүдийг бас цаг сунгаж хуралдана. Гишүүдийг оройны хоолоо идээд, Төсвийн байнгын хорооны дүгнэлтийг сонсоод дөрөв дэх хэлэлцүүлэгт орно. Завсарлага. Төсвийн байнгын хорооны дүгнэлт орж иртэл. Төсвийн байнгын хороо хариуцлагатай хуралдана шүү. Яагаад гэвэл олон тоотой, алдаа гаргав. Төсвийн байнгын хорооны дүгнэлт орж иртэл завсарлага. 

ЗАВСАРЛАГА

Д.Дэмбэрэл: Чуулганыг тав дахь өдөр, баасан гарагийн 10.00 цагаас чуулган хуралдана. 

Ингээд Бүгд Найрамдах Улсаа тунхагласны болон Анхдугаар Үндсэн хууль баталсаны 85 жилийн ойн баярын мэндчилгээг гишүүддээ хүргэе. 

Сайхан амраарай. Өнөөдрийн чуулганы хуралдаан дууслаа. /17.10-19.17 Б.Нарантуяа/

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

